“Yan Kasuwa Mata Sun Nuna HazaKa A Ranar
Tunawa da Mata

Mataimakiyar Darektan Hukumar USAID, Julie Koenen ce, ke sunsuna Kanshin
man shatawar kade, daga Kamfanin Sarrata Man Kade. Idika U. Onyukwu ne, ya

dauko hoton.


http://photos.state.gov/libraries/nigeria/487468/images/womenentrepreneurs-womensday2014-1.jpg
http://photos.state.gov/libraries/nigeria/487468/images/womenentrepreneurs-womensday2014-1.jpg
http://photos.state.gov/libraries/nigeria/487468/images/womenentrepreneurs-womensday2014.jpg

—3 g /A ;-' A

Chinwe Ezenwa ce, (ta biyu a hannun dama), babbar jami’ar Kamfanin Le Look,

rike da daya daga cikin kayayyakin da kamfanin na Le Look ya yi, a wajen baje
kolin Hukumar ta USAID. Idika Onyukwu ne ya dauko hoton.

Ranar Juma’a, 7 ga watan Maris, a Birnin Abuja, Hukumar BunKasa Harkokin
Kasashen Duniya, ta Amirka, (USAID), tare da hadin kan Hukumar Inganta Sayar
da Kayayyaki ga Kasashe ta Nijeriya, (NEPC), suka karbi baKuncin mata, ‘yan
kasuwa, su takwas, a wani bikin baje koli, tare da wakilan kamfanonin Le Look,
da SheaCoco, da Oluchi Gems, da kuma Gurara Cosmetics. Bikin baje kolin, na
daya daga cikin bukukuwan murnar tunawa da Ranar Mata ta Duniya, ta 2014, a
Nijeriya.

Wadanda suka baje kolin sun yiwo tattaki ne, daga jihohin Lagos, da Kano, da
Minna, da kuma Nassarawa States. Sauran kuma sun fito ne daga Babban Birnin
Tarayya.

“Ina yin jikkunan hannu, masu kyau, na kuma zamani, da rigunan na’urar iPad
jackets, da kuma jikkunan zuwa makaranta, duka daga kayayyakin da ake zubawa,
a shara,” in ji Chinwe Ezenwa, babbar jami’ar kamfanin Le Look, “kuma, a
gaskiya, Hukumar Inganta Sayar da Kayayyaki ga Kasashen Waje, na taimaka
min, wajen inganta kyau da ingancin wadannan kayayyakin, don sayarwa a
Kasashen waje. A yau, ina da rassa a Lagos da Abuja.”

Hukumar ta NEPC, wata Kawa ce ga Hukumar USAID, da ta dage wajen inganta
sayar da kayayyakin noma da na hannu ga Kasashen waje, daga Nijeriya. Hukumar
USAID da Hukumar ta NEPC, sun sanya hannu, a wata yarjejeniyar amincewa da
juna, a watan Fabrairun 2014, domin Karfafa wa ‘yan kasuwar Nijeriya Kwarin
gwiwar inganta yadda ake yin kayayyaki da kuma tallarsu, irin su kade da yazawa


http://photos.state.gov/libraries/nigeria/487468/images/womenentrepreneurs-womensday2014.jpg

da ridi da fatu da tufafi da kayayyakin abinci, da koko da kwalliyar gida da ‘ya’yan
itatuwa da na lambu da kuma abincin ruwa, a kasuwannin Yammacin Afrika da
Amirka, a KarKashin tallafin Fadada Harkokin Ciniki da Sufuri (NEXTT), NA
Hukumar ta USAID, a Nijeriya.

A wajen bikin, an baje kolin kayayykin da aka yi da fatu, da tufafi — irin su
jikkunan hannu, da takalma da ‘yar-laushi, da kamfanin Global Services — sai
kuma darduma da kayan Karau da abin wuya, da kayayyakin shafe-shafe, da kuma
sauran kayayyakin da aka baje kolinsu. Har ila yau, an baje kolin man shafawa, iri-
iri, da sabulan da aka yi da man kwakwa da man kade, inda da dama suka ci
kasuwa, a wajen bikin.

A jawabin bude bikin, Mataimakiyar Darektar Hukumar USAID, Julie Koenen, ta
gode wa matan da suka baje kolin, bisa ga Kawata Bikin Tunawa da Ranar Matan
ta Duniya “da kayayyaki ma su kyawon gani.” Ta ce, hukumar USAID, tare da
hadin gwiwar hukumar NEPC, sun yanke shawarar shirya bikin ne, domin murnar
irin nasarorin da matan Nijeriya suka samu. A KarKashin Dokar Shirin Inganta
Bayar da Dama ga Jama’ar Afrika, (AGOA), Nijeriya ta cancanci a lamuncen ta ga
biyan duk wani harajin sayar da kayayyakinta, irin su kaudar ‘ya’yan itatuwa, da
ruwan ‘ya’yan itatuwan, da man kade, da adire, da fatu da jikkunan hannu, da
takalma, da yazawa, (danya da sosayayya ko wadda aka sanya wa gishiri), da kifi
(daskararre ko busasshe ko wanda aka gasa), da Karo, a Kasar Amirka. Amma, har
yanzu, Kasar ta kasa inganta yin amfani da wannan garabasar ta Shirin na AGOA.
Dangane da wannan baje kolin na hukumar USAID, an samu wata gagarumar
damar da za ta janyo hankulan wadannan matan, ‘yan kasuwa.



